
----------------------------------------------------------------------------
Հիմք ընդունելով «Քրեակատարողական ծառայության մասին» Հայաստանի Հանրապետության օրենքի 14-րդ հոդվածի 2-րդ մասը ` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2006 թվականի ապրիլի 13-ի «Քրեակատարողական ծառայողին ներկայացվող մասնագիտական և առողջական վիճակի հետ կապված պահանջները սահմանելու մասին» N 572-Ն որոշման 2-րդ հավելվածի «Քրեակատարողական ծառայողին ներկայացվող առողջական վիճակի հետ կապված պահանջներ»-ի «Սեռավարակներ» բաժնի 106-րդ և 107-րդ կետերը ուժը կորցրած ճանաչել: 

2. Սույն որոշումն ուժի մեջ է մտնում պաշտոնական հրապարակմանը հաջորդող օրը:
ՀԻՄՆԱՎՈՐՈՒՄ
«Հայաստանի Հանրապետության կառավարության 2006 թվականի ապրիլի 13-ի      N 572-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը)

 «Հայաստանի Հանրապետության կառավարության 2006 թվականի ապրիլի 13-ի N 572-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է իրականացված ուսումնասիրության արդյունքներով: Նկատի ունենալով, որ ՄԻԱՎ վարակով հիվանդ լինելը դատավորի, դատախազի, քաղաքացիական, մաքսային, հարկային, դիվանագիտական, հանրային ծառայողի պաշտոններում նշանակվելու և ծառայողական լիազորությունների իրականացմանը խոչընդոտող հիվանդություն չի համարվում, հիմնավորված չէ ՄԻԱՎ-ով վարակված անձանց և ՁԻԱՀ-ով հիվանդների համար քրեակատարողական ծառայության անցնելու համար սահմանափակումներ նախատեսելը: 
2. Կարգավորման հարաբերությունների ներկա վիճակը
Ներկայումս գործող ՀՀ կառավարության 2006 թվականի ապրիլի 13-ի «Քրեակատարողական ծառայողին ներկայացվող մասնագիտական և առողջական վիճակի հետ կապված պահանջները սահմանելու մասին» N 572-Ն որոշմամբ հաստատված N 2 հավելվածի «Սեռավարակներ» բաժնի 106-րդ կետով նախատեսված Մարդու իմունային անբավարարության վիրուսով պայմանավորված վարակը (ՄԻԱՎ) և 107-րդ կետով նախատեսված ձեռքբերովի իմունային անբավարարության համախտանիշը (ՁԻԱՀ) համարվում են քրեակատարողական ծառայողի լիազորությունների իրականացմանը խոչընդոտող հիվանդություն:

3. Առկա խնդիրների առաջարկվող լուծումները
Նախագծով նախատեսվում է Հայաստանի Հանրապետության կառավարության 2006 թվականի ապրիլի 13-ի N 572-Ն որոշմամբ հաստատված ցանկից հանել ՄԻԱՎ-ը և ՁԻԱՀ-ը` նկատի ունենալով, որ նշված անձինք անմիջական վտանգ չեն ներկայացնում բնակչության համար, նշված հիվանդությունը չի փոխանցվում կենցաղային ճանապարհով և այդ հիմքով կարելի է պնդել, որ մարդու իմունային անբավարարության վիրուսակիրներ և ձեռքբերովի իմունային անբավարարության հիվանդություններով տառապողների քրեակատարողական ծառայություն իրականացնելու համար սահմանափակումը հիմնավորված չէ: Բացի այդ, նշված սահմանափակումը չի բխում ՀՀ սահմանադրության 32-րդ հոդվածի պահանջներից, որի համաձայն` «Յուրաքանչյուր ոք ունի աշխատանքի ընտրության ազատություն»: Սահմանադրության 43-րդ հոդվածի համաձայն` «Մարդու և քաղաքացու` Uահմանադրության 23-25, 27, 28-30, 30.1-րդ հոդվածներով, 32-րդ հոդվածի երրորդ մաuով ամրագրված հիմնական իրավունքները և ազատությունները կարող են uահմանափակվել միայն oրենքով, եթե դա անհրաժեշտ է ժողովրդավարական հաuարակությունում պետական անվտանգության, հաuարակական կարգի պահպանման, հանցագործությունների կանխման, հանրության առողջության ու բարոյականության, այլոց uահմանադրական իրավունքների և ազատությունների, պատվի և բարի համբավի պաշտպանության համար»: Նշված հոդվածներից հետևում է, որ քրեակատարողական ծառայությունը սահմանափակելու համար կարող է հիմք հանդիսանալ միայն ՀՀ Սահմանադրության 43-րդ հոդվածում նշված հիմքերից որևէ մեկի առկայությունը, ինչը բացակայում է:

4. Նախագծի մշակման գործընթացում ներգրավված ինստիտուտները և անձինք

Իրավական ակտի նախագծի  մշակմանը մասնակցել են  Հայաստանի Հանրապետության առողջապահության նախարարության աշխատակազմի  իրավաբանական վարչության  մասնագետները:

5. Իրավական ակտի կիրառման դեպքում ակնկալվող արդյունքը
Այսպիսով, նշված որոշման ընդունման արդյունքում հանելով Մարդու իմունային անբավարարության վիրուսակիրների և ձեռքբերովի իմունային անբավարարության հիվանդություններով տառապողների համար քրեակատարողական ծառայություն իրականացնելու համար նախատեսված սահմանափակումները, հնարավոր կլինի ապահովել Հայաստանի Հանրապետության Սահմանադրությամբ ամրագրված մարդու և քաղաքացու հիմնարար իրավունքների իրականացումը:

Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ

«Հայաստանի Հանրապետության կառավարության 2006 թվականի ապրիլի 13-ի            N 572-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման  նախագծի ընդունմամբ պետական բյուջե ծախսային մասում ավելացումներ չեն սպասվում:

Տ Ե Ղ Ե Կ Ա Ն Ք

Իրավական ակտերում փոփոխություններ կատարելու

անհրաժեշտության մասին

«Հայաստանի Հանրապետության կառավարության 2006 թվականի ապրիլի 13-ի           N 572-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:
Տ Ե Ղ Ե Կ Ա Ն Ք

Իրավական ակտի նախագծմանը և քննարկմանը հասարակության մասնակցության մասին
«Հայաստանի Հանրապետության կառավարության 2006 թվականի ապրիլի 13-ի           N 572-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման  նախագծի վերաբերյալ հասարակությունը իրազեկվել է Հայաստանի Հանրապետության առողջապահության նախարարության պաշտոնական կայք էջում նախագիծը տեղադրելու միջոցով (moh.am` օրենսդրություն - նախագծեր բաժնում): 

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                  Հ.ՔՈՒՇԿՅԱՆ
Տ Ե Ղ Ե Կ Ա Ն Ք
«Հայաստանի Հանրապետության կառավարության 2006 թվականի ապրիլի 13-ի N572-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի  կապակցությամբ շահագրգիռ նախարարների առարկությունների և առաջարկությունների վերաբերյալ
	Առարկության,առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարար

	Դիտողություններ և առաջարկություններ չկան:
	-


	-

	ՀՀ ԿԱ Ոստիկանության պետ
	Դիտողություններ և առաջարկություններ չկան:
	-
	-



	ՀՀ արդարադա-տության նախարար
	Նախագծի նախաբանում անհրաժեշտ է հղում կատարել նաև այն հիմնական իրավական ակտին, որով ՀՀ կառավարությունը լիազորվել է ընդունել 2006 թվականի ապրիլի 13-ի թիվ 572-Ն որոշումը:
	Առաջարկությունն ընդունվել է
	Նախագիծը խմբագրվել է առաջարկությանը համապատասխան:


 ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                                                              Հ.ՔՈւՇԿՅԱՆ







